RELACION
PËR

PROJEKTLIGJIN
“PËR SHËNDETIN E KAFSHËVE”

I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN 
Ky projektligj ka për qëllim të përcaktojë rregullat për parandalimin dhe kontrollin e sëmundjeve të kafshëve të cilat janë të transmetueshme tek kafshët ose tek njerëzit, organizimin sipas përparësive të klasifikimit të sëmundjeve dhe përcaktimin e përgjegjësive në fushën e shëndetit të kafshëve, zbulimin në kohë, njoftimin dhe raportimin e sëmundjeve, survejancën, programet e çrrënjosjes dhe statusin i pastër nga sëmundja, ndërgjegjësimin, përgatitjen dhe kontrollin e sëmundjeve, regjistrimin dhe miratimin e stabilimenteve dhe të transportuesve, lëvizjeve dhe gjurmueshmërisë së kafshëve, materialit riprodhues dhe produkteve me origjinë shtazore brenda territorit të Republikës së Shqipërisë, hyrjen e kafshëve, materialit riprodhues dhe produkteve me origjinë shtazore në Shqipëri dhe eksportimin e tyre nga Shqipëria, lëvizjet për qëllime jo-tregtare të kafshëve të shoqërimit që hyjnë ose dalin nga vendi, nga një shtet tjetër ose territor i tij dhe masat urgjente që merren në rast të shfaqjes së një situate urgjente në lidhje me një sëmundje.
VLERËSIMI I PROJEKTAKTIT NË RAPORT ME PROGRAMIN  POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE
Projektligji i propozuar është parashikuar të miratohet gjatë katërmujorit të tretë të vitit 2024 në Planin Kombëtar të Integrimit Evropian 2024-2026, i miratuar me Vendim të Këshillit të Ministrave Nr. 16 datë 11.01.2024 “Për miratimin e Planit Kombëtar për Integrimin Evropian 2024-2026”.
II. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT,  EFEKTET E PRITSHME
Me synim përafrimin e legjislacionit të Bashkimit Evropian për shëndetin e kafshëve, ku përfshihen rregullat e përgjithshme dhe specifike të gjithë llojeve te kafshëve. Për rastin konkret kërkohet miratimi i Projektligjit “Për Shëndetin e Kafshëve”.
Qëllimi kryesor i këtij projektligji është sigurimi i një shëndeti më të mirë të kafshëve në mbështetje të prodhimit të qëndrueshëm blegtoral dhe të akuakulturës në vend, funksionimin efikas të tregut, zbutjen e efekteve negative mbi shëndetin e kafshëve, shëndetin publik dhe në mjedis, të sëmundjeve të caktuara dhe të masave të marra për parandalimin dhe kontrollin e sëmundjeve duke mbajtur në konsideratë marrëdhëniet mes shëndetit të kafshëve dhe shëndetit publik, mjedisit, duke përfshirë biodiversitetin dhe pasuritë e cmuara gjenetike, si dhe ndikimin e ndryshimeve klimatike, sigurinë e ushqimeve dhe të ushqimeve për kafshë, mirëqënies së kafshëve, duke përfshirë shmangien e çdo dhimbjeje, ankthi ose vuajtjeje të panevojshme, rezistencës antimikrobike si dhe sigurimit të furnizimit me ushqim, pasojat ekonomike, sociale, kulturore dhe mjedisore që rrjedhin nga zbatimi i masave parandaluese dhe të kontrollit të sëmundjeve, ku të gjitha këto të jenë në përputhje me standartet ndërkombëtare përkatëse të Bashkimit Evropian.
III. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR
Projektligji është në përputhje me nenet 78 dhe 83, pika 1 e Kushtetutës.
IV. VLERËSIMI I SHKALLËS SË PËRAFRIMIT ME ACQUIS E BE-SË (PËR PROJEKTAKTET NORMATIVE)
Ky projektligj ka për qëllim përafrimin pjesërisht të legjislacionit kombëtar me legjislacionin e Bashkimit Evropian, konkretisht me Rregulloren e (BE) 2016/429 të Parlamentit Evropian dhe Këshillit të datës 9 mars 2016 mbi sëmundjet e transmetueshme të kafshëve dhe ndryshimin dhe shfuqizimin e disa akteve në fushën e shëndetit të kafshëve (Ligji për Shëndetin e Kafshëve).
V. PËRMBLEDHJE SHPJEGUESE E PËRMBAJTJES SË PROJEKTAKTIT
Ky projektligj ka për qëllim miratimin e draftligjit “Për Shëndetin e Kafshëve” dhe ka X Pjesë, X Kapituj ,283 nene dhe 4 Shtojca si më poshtë vijon: 
Në Pjesën I të projektligjit trajtohen dispozitat e përgjishme të këtij projektligji, i cili përmban 3 Kapituj dhe 17 nene të cilët përcaktojnë objektin, qëllimin, fushën e zbatimit dhe përkufizimet e këtij projektligji (neni 1-4) , të përfshira këto të fundit në Kapitullin 1. Në Kapitullin 2 (neni 5-9) trajtohen rregullat specifike të krijimit të sëmundjeve të listuara, sëmundjeve emergjente dhe llojeve të listuara të kafshëve, kriteret e  vlerësimit për përfshirjen e sëmundjeve të kafshëve në sëmundjet e listuara, rregullat për parandalimin dhe kontrollin e sëmundjeve që zbatohen ndaj kategorive të ndryshme të sëmundjeve të listuara. Në Kapitullin 3 (neni 10-17), përcaktohen përgjegjësitë për shëndetin e kafshëve, detyrimet për operatorët, profesionistët e kafshëve dhe mbajtësit e kafshëve të shoqërimit dhe masat e biosigurisë që ata duhet të ndërmarrin në stabilimentet e tyre, njohuritë që duhet të kenë operatorët, profesionistët e kafshëve dhe mbajtësit e kafshëve në fushën e shëndetit të kafshëve, përgjegjësitë e mjekëve veterinarë dhe profesionistëve të shëndetit të kafshëve të ujit, përgjegjësitë e Autoritetit Kompetent për shëndetin e kafshëve, veprimtaritë zyrtare që autoriteti kompetent mund të delegojë, informimin e publikut për hyrjen e kafshëve dhe produkteve që hyjnë në vend dhe rolet e detyrat të Laboratorëve, strukturave, personave dhe personave juridikë që trajtojnë agjentë patogjenë, vaksina dhe produkte të tjera biologjike.
Në Pjesën II të projektligjit trajtohen njoftimi dhe raportimi i sëmundjes, survejanca, programet e çrrënjosjes, statusi i pastër nga sëmundja. Në Kapitullin 1(neni 18- 23) të kësaj Pjese përcaktohen detyrimet për njoftimin dhe raportimin e sëmundjes nga operatorët dhe personat e tjerë ose personat juridikë, njoftimi i sëmundjeve të kafshëve dhe raportimin nga Autoriteti Kompetent në OBSHK dhe Komisionin Evropian me informacionet e tyre përkatëse, nivelin administrativ për njoftimin dhe raportimin e sëmundjeve, sistemin e kompjuterizuar të informacionit për njoftimin dhe raportimin e sëmundjeve të kafshëve, kërkesat për njoftimin, raportimin dhe sistemin e kompjuterizuar për trajtimin e informacioneve. Në Kapitullin 2 ( neni 24- 30), përcaktohet survejanca e sëmundjeve, detyrimi i operatorëve për survejancën, vizitat e shëndetit të kafshëve, detyrimi i Autoritetit kompetent për kryerjen e survejancës, metodologjia, frekuenca dhe intesiteti i survejancës, Programet e survejancës, kriteret e hartimit të programeve të survejancës dhe rregullat për zbatimin e survejancës. Në Kapitullin 3 (neni 31- 35) trajtohen programet e çrrenjosjes të detyrueshme dhe me zgjedhje, masat që përfshihen në programet e çrrënjosjes së detyrueshme dhe me zgjedhje, përmbajtja e kërkesës që i paraqitet Komisionit Evropian për miratimin e programeve të çrrënjosjes së detyrueshme dhe me zgjedhje sipas marrëveshjes dypalëshe, raportimin në Komisionin Evropian dhe rregullat për raportimin e rezultateve të programeve të çrrënjosjes. Në Kapitullin 4 ( neni 36- 42) trajtohet marrja e statusit të pastër nga sëmundjet e kafshëve, për të gjithë territorin, zona të caktuara, kompartimente, përgatitja e listave të këtyre zonave/kompartimenteve, rregullat e hollësishme për dhënien e statusit i pastër nga sëmundja dhe dhënia e informacioneve mbi statusin i pastër nga sëmundja të vendit, ruajtja, pezullimi, heqja dhe ridhënia e statusit të pastër nga sëmundja.

Në Pjesën III të projektligjit trajtohet ndërgjegjësimi, përgatitja dhe kontrolli i sëmundjeve, ku përkatësisht në Kapitullin 1 (neni 43- 45)  trajtohen përgatitja dhe miratimit i planeve të kontigjencës dhe ushtrimeve të simulimit. Në Kapitullin 2 (neni 46-47) trajtohen rregullat e hollësishme dhe përdorimi i barnave veterinare për parandalimin dhe kontrollin e sëmundjeve. Në Kapitullin 3  (neni 48- 52) trajtohet krijimi i bankës së antigjenëve, vaksinave dhe reagentëve diagnostikë, bashkëpunimi me Komisionin Evropian për furnizimin nga bankat e tij të antigjenëve, vaksinave dhe reagentëve diagnostikë, rregullat për funksionimin e bankës së antigjenëve, vaksinave dhe reagentëve diagnostikë, konfidencialiteti i informacionit përsa i përket bankës së antigjenëve, vaksinave dhe reagentëve diagnostikë dhe kërkesat që duhet të përmbushë Banka e antigjenëve, vaksinave dhe reagentëve diagnostikë.
Në Titullin II të pjesës së sipërcituar, trajtohen masat e kontrollit të sëmundjeve, ku përkatësisht në Kapitullin 1 (neni 53-71) përcaktohen masat e kontrollit të sëmundjeve për sëmundjet e listuara sipas nenit 9, pika 1, shkronja (a), detyrimet e operatorëve dhe personave të tjerë dhe personave juridikë të interesuar në lidhje me kontrollin e sëmundjes, hetimi i kryer nga autoriteti kompetent në rast dyshimi për praninë e një sëmundjeje të listuar, masat paraprake që merren nga autoriteti kompetent për kontrollin e sëmundjes, rishqyrtimi dhe shtrirja e masave paraprake të kontrollit të sëmundjeve. Gjithashtu si seksione më vete trajtohen hetimi epidemilogjik që kryhet në stabilimente në rastin e sëmundjeve, konfirmimi zyrtar nga autoriteti kompetent i një sëmundjeje të listuar sipas nenit 9, pika 1, shkronja (a), heqja e masave paraprake të kontrollit të sëmundjeve kur është përjashtuar prania e sëmundjes së listuar, masat e kontrollit të sëmundjeve në rast të konfirmimit të pranisë së sëmundjes në kafshët e mbajtura, masat e hollësishme të kontrollit të sëmundjeve në stabilimentet dhe vendet e tjera të prekura dhe lidhura nga ana epidemiologjike, krijimi i zonave dhe masat e kontrollit mbi të cilat vendosen masa kufizuese nga Autoriteti kompetent, detyrimet e operatorëve për lëvizjen në zonat në të cilat janë vendosur masat kufizuese, rregullat për masat e kontrollit të sëmundjeve në zonat ku janë vendosur masat kufizuese, mbajtja e masave të kontrollit të sëmundjeve në zonat ku janë vendosur masat kufizuese, vaksinimi urgjent, kafshët e egra, masat shtesë të kontrollit të sëmundjeve, rregullat e veçanta të përkohëshme të kontrollit të sëmundjeve dhe bashkëpunimi me Komisionin Evropian. Në Kapitullin 2 (neni 72-83) trajtohen  masat e kontrollit për sëmundjet e listuara sipas nenit 9, pika 1, shkronjat (b) dhe (c), detyrimet e operatorëve dhe personave të tjerë dhe personave juridikë të interesuar në lidhje me sëmundjet e listuara sipas nenit 9, pika 1, shkronja (b), hetimi nga autoriteti kompetent në rast dyshimi për praninë e një sëmundjeje të listuar sipas nenit 9, pika 1, shkronja (b), masat paraprake të kontrollit që merr autoriteti kompetent për sëmundjet e listuara sipas nenit 9, pika 1, shkronja (b), rishqyrtimi dhe shtrirja e masave paraprake të kontrollit të sëmundjeve të listuara sipas nenit 9, pika 1, shkronja (b), detyrimet e operatorëve dhe personave të tjerë dhe personave juridikë të interesuar dhe masat që duhen marrë nga autoriteti kompetent në rast dyshimi për sëmundje të listuara sipas nenit 9, pika 1, shkronja (c), konfirmimi zyrtar i sëmundjes nga autoriteti kompetent, heqja e masave paraprake të kontrollit të sëmundjeve, masat e kontrollit të sëmundjeve në rast të konfirmimit të pranisë së sëmundjes në kafshët e mbajtura, Kafshët e egra dhe bashkëpunimi me Komisionin Evropian dhe rregullat e veçanta të përkohëshme të kontrollit të sëmundjeve.
Pjesa IV e projektligjit trajton regjistrimin, miratimin, gjurmueshmërinë dhe lëvizjet e kafshëve dhe stabilimenteve, ku përkatësisht në Kapitullin 1 (neni 84-107) përcaktohen regjistrimi, miratimi, ruajtja e dokumentacioneve dhe regjistrave nga operatorët, detyrimi i operatorëve të regjistrojnë stabilimentet, përjashtimet e operatorëve nga detyrimi për të regjistruar stabilimentet, rregullat e detyrimit e operatorëve për të regjistruar stabilimentet, detyrimin për regjistrim të transportuesve të thundrakëve të mbajtur dhe rregulla të hollësishme, përjashtimet nga detyrimi i regjistrimit të transportuesve të thundrakëve të mbajtur, rregullat e tjera në lidhje me detyrimin e regjistrimit të transportuesve, detyrimi i regjistrimit të operatorëve që kryejnë veprimtari grumbullimi në mënyrë të pavarur nga një stabiliment, detyrimi i regjistrimit të operatorëve që kryejnë veprimtari grumbullimi, detyrimi i Autoritetit Kompetent lidhur me regjistrimin e stabilimenteve, miratimi i stabilimenteve të caktuara dhe rregullat e hollësishme të tyre, miratimi i statusit të stabilimenteve të veçuara, detyrimi i operatorëve për të dhënë informacione për marrjen e miratimit dhe rregulla të tjera, dhënia dhe kushtet për miratimin e stabilimenteve dhe rregullat e hollësishme, shtrirja e miratimit të stabilimenteve të kafshëve të mbajtura të tokës, procedurat për dhënien e miratimit nga Autoriteti Kompetent, rishqyrtimi, pezullimi dhe heqja e miratimit për stabilimentet e kafshëve të mbajtura të tokës nga Autoriteti Kompetent, regjistrat që mbahen nga Autoriteti Kompetent, detyrimet e operatorëve për mbajtjen e dokumentacionit të stabilimenteve, stabilimenteve të materialit riprodhues, transportuesëve, grumbulluesit e kafshëve, rregullat e tjera dhe  rregullat që i përkasin përjashtimit nga detyrimi për ruajtjen e dokumentacionit. Në Kapitullin 2 (neni 108-123) trajtohen kërkesat e gjurmueshmërisë për kafshët e mbajtura të tokës dhe materialin riprodhues, sistemi për identifikimin dhe regjistrimin e kafshëve të mbajtura të tokës, krijimi dhe mirëmbajtja e databazës për kafshët e mbajtura të tokës, detyrimet e Autoritetit Kompetent për dokumentet e identifikimit, të lëvizjes dhe dokumentet e tjera për identifikimin dhe gjurmueshmërinë e kafshëve të mbajtura të tokës, vënia në dispozicion e publikut e informacioneve mbi mjetet e identifikimit, Detyrimet e operatorëve për identifikimin e kafshëve të mbajtura të llojeve të gjedhit, dhen, dhi, njëthundrakë, derra dhe ato kafshë të ndryshme nga këto të fundit, rregullat e tjera për identifikimin dhe regjistrimin e kafshëve, përjashtimet nga detyrimi i gjurmueshmërisë, rregulla të tjera për gjurmueshmërinë e kafshëve të mbajtura të tokës, kërkesat e gjurmueshmërisë dhe rregullat për materialin riprodhues të kafshëve të llojeve të gjedhit, dhenve, dhive, derrit dhe njëthundrakëve. Kapitulli 3 ( neni 124-154)trajton lëvizjet e kafshëve të mbajtura të tokës, kërkesat e përgjithshme të lëvizjes, masat për parandalimin e sëmundjeve gjatë transportit, detyrimet e operatorëve në vendin e mbërritjes, kërkesat e përgjithshme për operatorët në lidhje me lëvizjet e kafshëve të mbajtura të tokës që kalojnë tranzit në territorin e vendit, drejt një shteti tjetër ose territori të tij, kërkesat specifike dhe rregullat në lidhje me lëvizjet e thundrakëve dhe shpendëve, veprimtaritë e grumbullimit për thundrakët dhe shpendët e mbajtur, rregullat për parandalimin e sëmundjeve që lidhen me veprimtaritë e grumbullimit, rregullat e lëvizjes të kafshëve të tokës, përjashtuar thundrakët dhe shpendët, lëvizjet për qëllime shkencore të kafshëve të mbajtura të tokës, përjashtimet në lidhje me përdorimin për qëllime argëtuese, aktivitete sportive, kulturore dhe pune, si dhe kullotja që zhvillohen në afërsi të kufirit, cirqet, ekspozitat, veprimtaritë sportive dhe argëtuese, kopshtet zoologjike, njësitë e tregtimit të kafshëve të shoqërimit (me pakicë dhe/ ose shumicë) dhe strehat e kafshëve, rregullat e përkohshme për lëvizjen e llojeve ose kategorive të veçanta të kafshëve të mbajtura të tokës, faktorët që mbahen parasysh gjatë hartimit të rregullave të hollësishme, certifikimi shëndetësor i kafshëve dhe  njoftimi i lëvizjeve të kafshëve të mbajtura të tokës. Kapitulli 4 (neni 155-156) trajton lëvizjet e kafshëve të egra të tokës, ku përfshihen rregullat e hollësishme për lëvizjen e tyre. Kapitulli 5 (neni 157-165) trajton lëvizjet e materialit riprodhues ku përfshihen kërkesat e përgjithshme të lëvizjes së tyre, lëvizjet e materialit riprodhues të kafshëve të mbajtura të llojeve të gjedhit, dhenve, dhive, derrave, njëthundrakëve dhe materialit riprodhues të shpendëve, certifikimi shëndetësor dhe njoftimi i lëvizjeve për materialin riprodhues, lëvizjet e materialit riprodhues të kafshëve të mbajtura të tokës të ndryshme nga llojet e sipërcituara dhe përjashtimet përsa i përket materialit riprodhues për qëllime shkencore. Kapitulli 6 (neni 166-169) trajton rregullat, detyrimet, njoftimet për prodhimin, përpunimin dhe shpërndarjen e produkteve me origjinë shtazore. Kapitulli 7 (neni 170-171) trajton fushën e zbatimit të masave të tjera të kontrollit të sëmundjeve, lëvizjes së kafshëve dhe materialit riprodhues. Në Titullin II të pjesës së sipërcitar trajtohen kafshët e ujit dhe produktet me origjinë shtazore nga kafshët e ujit. Përkatësisht në Kapitullin 1(neni 172-190) përcaktohen dhe shpjegohen rregullat për regjistrimin e stabilimenteve të akuakulturës, miratimin e tipeve të caktuara të stabilimenteve të akuakulturës, regjistrin e stabilimenteve të akuakulturës dhe stabilimenteve të autorizuara për shëndetësimin e ushqimeve të përfituara nga kafshët e ujit, ruajtja e dokumentacioneve dhe gjurmueshmëria. Kapitulli 2 (neni 191-221) trajton kërkesat e përgjithshme për lëvizjet e kafshëve të ujit dhe rregullat e lëvizjes së tyre, rregullat e lëvizjes së kafshëve të ujit për konsum nga njerëzit, përjashtimet nga këto kërkesa, certifikimin shëndetësor të kafshëve të ujit, njoftimin e lëvizjeve të kafshëve të ujit dhe rregullat për lëvizjen e tyre. Kapitulli 3 (neni 222-225) trajton detyrimet e operatorëve për prodhimin, përpunimin dhe shpërndarjen brenda vendit të produkteve me origjinë shtazore nga kafshët e ujit, të ndryshme nga kafshët e gjalla të ujit, certifikimin, përmbajtjen e certifikatave dhe njoftimin e lëvizjeve të produkteve me origjinë shtazore nga kafshët e ujit. Kapitulli 4 (neni 226) përcakton masat e vecanta për kafshët e ujit.
Titulli III i pjesës së sipërcituar (neni 227-228) përcakton kafshët e llojeve të ndryshme nga ato që hyjnë në përkufizimin si kafshë të tokës dhe të ujit dhe materiali riprodhues dhe produktet me origjinë shtazore të këtyre kafshëve, kërkesat shëndetësore të tyre dhe rregullat për vendosjen e këtyre kërkesave.
Pjesa V e këtij projektligji përcakton rregullat për hyrjen në vend dhe eksportit të kafshëve. Më specfikisht këto rregulla detajohen tek Kapitulli 1 ( neni 229-239) i cili përcakton kërkesat për hyrjen në vend të kafshëve, materialit riprodhues dhe produkteve me origjinë shtazore, lista e shteteve dhe territoreve të tyre nga të cilat lejohet hyrja në Shqipëri e kafshëve, materialit riprodhues dhe produkteve me origjinë shtazore, rregullat e miratimit të listës së stabilimenteve të shteteve të tjera dhe territoreve të tyre, hyrja në Shqipëri e llojeve dhe kategorive të kafshëve, materialit riprodhues dhe produkteve me origjinë shtazore, certifikata shëndetësore, deklarata dhe dokumentet e tjera të nevojshme për hyrjen dhe eksportin e kafshëve, materialit riprodhues dhe produkteve me origjinë shtazore, përjashtimet dhe kërkesat shtesë në lidhje me kategoritë e caktuara kafshëve, materialit riprodhues dhe produkteve me origjinë shtazore. Kapitulli 2 (neni 240-242)  përcakton rregullat për hyrjen në Shqipëri nga shtete të tjera dhe territore të tyre e mallrave të caktuara, të ndryshme nga kafshët, materiali riprodhues dhe produktet me origjinë shtazore, materialit bimor, mjeteve të transportit, pajisjeve, materialeve të paketimit, ujit, ushqimit për kafshë dhe foragjereve që përdoren gjatë transportit. Kapitulli 3 (neni 243) përcakton rregullat e exkportit dhe rieksportit të përcaktuara nga Autoriteti Kompetent.
Pjesa VI e këtij projektligji përcakton rregullat për lëvizjet për qëllime jotregtare të kafshëve të shoqërimit, të specifikuara me kapituj përkatës. Në Kapitullin 1 (neni 243-246) të kësaj pjese përcaktohen dispozitat e përgjithshme dhe fusha e zbatimit e lëvizjeve të qëllimeve jotregtare të kafshëve të shoqërimit dhe numri maksimal i kafshëve të shoqërimit që mund të lëvizen për lëvizjen jo tregtare të kafshëve të shoqërimit. Kapitulli 2 (neni 247-248) trajton kushtet që zbatohen për lëvizjet jotregtare të kafshëve të shoqërimit. Kapitulli 3 (neni 249-250) përcakton kushtet që zbatohen për lëvizjet jotregtare të kafshëve të shoqërimit që hyjnë në Shqipëri nga shtete të tjera ose territore të tyre. Kapitulli 4 (neni 251-252) trajton identifikimin e kafshëve të shoqërimit dhe masat parandaluese për hyrjen edhe identifikimn e këtyre llojeve dhe kërkesat në lidhje me masat e parandalimit dhe të zbutjes së riskut. Kapitulli 5 (neni 253-254) përcakton rregullat dhe kërkesat që duhet të plotësohen për dokumentat e identifikimit të kafshëve të shoqërimit. Kapitulli 6 (neni 255) përcakton detyrimet për informim  të publikut për kërkesat në fushën e shëndetit të kafshëve që zbatohen për lëvizjet jotregtare të kafshëve të shoqërimit.
Pjesa VII (neni 256-261) e këtij projektligji përcakton rregullat e masave urgjente që merren  në lidhje me lëvizjet e kafshëve dhe produkteve brenda vendit, mjeteve të transportit dhe materialeve të tjera që mund të bien në kontakt me këto kafshë dhe produkte, shfaqjen e një vatre të një sëmundjeje të listuar ose të një sëmundjeje emergjente ose të shfaqjes së një rreziku, shfaqjen e një vatre të një sëmundjeje të listuar ose të një sëmundjeje emergjente ose të shfaqjes së një rreziku në një shtet tjetër, bashkëpunimi me Komisionin Evropian, masat urgjente që merren nga Autoriteti Kompetent, ato që merren në bashkëpunim me Komisionin Evropian dhe masa të tjera urgjente. 

Pjesa VIII (neni 262-270) trajton dispozitat procedurale, delegimin e kompetencave për nxjerrjen e akteve nënligjore, urgjencat, Organet e njësive të qeverisjes vendore, mbrojtjen e të dhënave, rregullat në lidhje me kundravajtjet administrativ, ankimimet, ekzekutimin e gjobave dhe masat shtesë shtrenguese që merren nga Autoriteti Kompetent.
Pjesa IX (neni 271-283) trajton organizimin, rregullat dhe përgjegjësitë në vend të Autoritetit Kompetent, vendosjen e disa përkufizimeve të tjera të cilat e ndihmojnë këtë akt të jetë më i plotë dhe më i kuptueshëm, konfliktin e interesit dhe konfidencilaitetin, financimin që mundësohet nga buxheti i shtetit dhe dëmshpërblimin në rastin e sëmundjes së kafshëve dhe strukturat ose shoqatat që mbajnë, mbarështojnë ose përdorin kafshë të mbajtura.
Pjesa X (neni 284-287) përcakton dispozitat kalimtare dhe ato përfundimtare ku përfshihen shfuqizimet/ndryshimet përkatëse të Ligjit Nr. 10465, datë 29.09.2011 “Për Shërbimin Veterinar në Republikën e Shqipërisë”, i ndryshuar, kryrja e veprimtarisë sipas legjislacionit në fuqi të operatorëve dhe stabilimenteve ekzistues, statusin e pastër nga sëmundjet dhe programet e çrrënjosjes dhe të survejancës në fuqi dhe hyrjen në fuqi dhe zbatimin.
VI. INSTITUCIONET DHE ORGANET QË NGARKOHEN PËR ZBATIMIN E   AKTIT
Institucionet që ngarkohen për zbatimin e këtij urdhri janë Drejtoria e Përgjithshme e Zhvillimit në Fushën e Sigurisë Ushqimore, Veterinarisë, Mbrojtjes së Bimëve dhe Peshkimit në Ministrinë e Bujqësisë dhe Zhvillimit Rural, Autoriteti Kombëtar i Veterinarisë dhe Mbrojtjes së Bimëve, Autoriteti Kombëtar i Ushqimit, Instituti i Sigurisë Ushqimore dhe Veterinarisë dhe Bashkitë.
VII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT
Projektligji është hartuar nga grupi i punës i ngritur me urdhër ministri me nr. 33, datë 24.1.2024 “Për ngritjen e grupit të punës për hartimin e projektaktit “Për Shëndetin e Kafshëve”. 
VIII. RAPORTI I VLERËSIMIT TË TË ARDHURAVE DHE SHPENZIMEVE    BUXHETORE 
Ky projekturdhër nuk ka efekte financiare shtesë në buxhetin e shtetit pasi strukturat zbatuese janw tw ngritura.
 MINISTËR
         ANILA DENAJ
                       Relacion shpjegues për projektligjin “Për Shëndetin e Kafshëve”


